
Педагагічная сістэма савецкай школы пры ўсіх яе несумнеўных перавагах была ў значнай ступені арыентаванай на падрыхтоўку абслугоўчага персаналу для бюракратычнай дзяржаўнай машыны. Дакладнае выкананне прадпісаных функцый і такое ж дакладнае выкананне дзяржаўнымі службоўцамі ўладных паўнамоцтваў складала адзіны крытэр, паводле якога вызначалася эфектыўнасць дадзенай сістэмы.

У новых гістарычных рэаліях, што склаліся напрыканцы ХХ стагоддзя, у педагагічным працэсе робяцца пераважнымі іншыя прыярытэты. Кожны, хто атрымоўвае сярэднюю адукацыю, мусіць умець ставіць мэты, генераваць ідэі, знаходзіць сэнсы, шукаць вырашэнні ў складаных, часам неадэкватных таму ці іншаму прадмету, сітуацыях, г.зн. у сітуацыях, поўных нявызначанасці. Шырэй кажучы, ад чалавека вымагаецца ўменне рабіць тое, што акрэсліваецца паняццямі “духоўныя каштоўнасці”, “актыўная пазіцыя”, “сэнсаўтваральная дзейнасць”. Менавіта з гэтай прычыны ўся педагагічная сістэма ад пачатку патрабуе пераарыентацыі на вырашэнне дадзенай звышзадачы – падрыхтоўку кантынгенту людзей, якія ўмеюць хутка і паспяхова адаптавацца ў складаных становішчах і прымаць слушыя вырашэнні ў любых, самых неардынарных сітуацыях. Зыходзячы з гэтых накірункаў, пачатковым прыярытэтам у адукацыі мусіць быць фарамаванне эрудаванай, свабоднай і адказнай асобы, якая спалучае прафесійную кампетэнцыю з грамадзянскай адказнасцю, валодае належным светапоглядным кругаглядам, маральнай свядомасцю. Гэта вызначае неабходнасць адыходу ад утылітарнай адукацыі, г.зн. простай перадачы навучэнцу сумы ведаў і фактаў, неабходных для канкрэтнай дзейнасці. Сёння выпускнік павінны прадэманстраваць не толькі добрыя веды ў абранай ім галіне дзейнасці, але і мець дастатковую фундаментальную адукацыю, каб быць здольным збудаваць на гэтым грунце новую канкрэтную веду ў адпаведнасці з новымі ўмовамі.
Але ж у працэсе навучання практычнай выкладчыцкай дзейнасці, асабліва ў галіне прыродазнаўчых дысцыплін (у прыватнасці, фізікі) даводзіцца арыентавацца на сітуацыю, калі большая частка навучэнцаў не гатовая, па сваім узроўні развіцця або каштоўнаснай матывацыі, да актыўнага засваення прадмета, які перадае яму базавыя веды. Мэтаю дадзенай работы як раз і ёсць спроба распрацоўкі сістэмы рэйтынг-кантролю ўзроўню засваення ведаў навучэнцаў,  які з’яўляецца адной з асноўных складнікаў новай сістэмы адукацыі. Распрацоўка гэтай сістэмы апрабавалася на прыкладзе ўстановы адукацыі “СШ № 16 г. Пінска” ў фізіка-матэматычным 8 “А” класе ў 2006/2007 навучальным годзе.

Рэйтынг – даслоўна з англійскай – гэта ацэнка, некаторая лікавая характарыстыка якога-небудзь якаснага паняцця. Звычайна пад рэйтынгам разумеюць “накопленая адзнака” або “адзнака з улікам перадгісторыі”. Прапанаваная рэйтынгавая сістэма, на мой погляд, эфектыўная вось у чым. Па-першае, яна ўлічвае бягучую паспяховасць навучэнца і тым самым значна актывізуе яго самастойную працу; па-другое, больш эфектыўна і дакладна ацэньвае веды навучэнца за кошт выкарыстання 100-бальнай шкалы адзнак; па-трэцяе, стварае грунт для дыферэнцыяцыі вучняў, што надзвычай важна пры пераходзе да шматпрофільнай сістэмы навучання 11 – 12 класаў; па-чацвертае, дазваляе атрымаць падрабязную інфармацыю аб выкананні кожным навучэнцам графіка ўсіх відаў дзейнасці, запланаваных на чвэрць.
У сваёй сукупнасці выніковы рэйтынг падзяляецца на розныя віды, што рэгулююць парадак вывучэння вучэбнай дысцыпліны і ацэнку яе засваення. Сярод іх:

ДАСТАТКОВЫ РЭЙТЫНГ, які адлюстроўвае наведванне навучэнца па ўсіх відах дзейнасці, запланаваных на чвэрць.

RД
( наведванне заняткаў )

	№ 

п/п
	Назва 

занятка

	Каэфіцыент
значнасці

	Пазначэнне
	Пазначэнне адсутнасці

	1.
	Кантрольны залік  ( КаЗа )
	4
	КЗ
	НК

	2.
	Эксперыментальнае даследаванне
	3
	ЭД
	НЭ

	3.
	Лабараторная работа
	3
	ЛР
	НЛ

	4.
	Лекцыйны занятак
	2
	
	Н


	5.
	Практычная работа
	2
	
	Н

	6.
	Факультатыўны занятак
	1
	Ф
	НФ

	7.
	Стымулюючы занятак
	1
	С
	НС

	8.
	Алімпіяда па фізіцы
	1
	А
	НА


НЕАБХОДНЫ РЭЙТЫНГ — улічвае бягучую працу навучэнца і ягоны вынік на кантрольным заліку.

RН
( удзел на занятках )

	№ 

п/п
	Назва 

занятка

	Каэфіцыент
значнасці адзнакі
	Пазначэнне

	1.
	Эксперыментальнае даследаванне
	4
	ЭД

	2.
	Кантрольны залік  ( КаЗа )
	3
	КЗ

	3.
	Лабараторная работа
	3
	ЛР

	4.
	Практычная работа
	2
	

	5.
	Домашняе заданне
	1
	ДЗ

	6.
	Лекцыйны занятак
	1
	

	7.
	Алімпіяда па фізіцы
	2
	О


Для зручнасці параўнання рэйтынгі разлічваюцца па 100-бальнай шкале (адносна Васі Пупкіна). Для переводу рэйтынгаў у 10-бальную адзнаку прапаную наступную шкалу:

	Балы
	

	1
	1 – 8

	2
	9 – 18

	3
	19 – 28

	4
	29 – 38

	5
	39 – 52

	6
	53 – 62

	7
	63 – 72

	8
	73 – 82

	9
	83 – 92

	10
	93 – 100


Усе “правілы гульны” абвяшчаюцца навучэнцам загадзя, і яны не змяняюцца на працягу навучальнай чвэрці (года). Загадзя на стэндзе ў кабінеце фізікі вывешваецца календарна-тэматычнае планаванне тэмы. Нарэшце, ва ўсіх, на працягу чвэрці, ёсць магчымасць падвысіць свой рэйтынг за кошт неабавязковых мерапрыемстваў – такіх, як удзел у алімпіядзе, прадметным тыдні, гарадскіх канферэнцыях, напісанне і абарона рэфератаў і г.д. У выніку гэтага іх бягучы рэйтынг можа тэарэтычна нават і перавысіць максімальны (Вася Пупкін). Гэтаксама і на КаЗе варта прадугледзіць пакет дадатковых пытанняў і задач (па-за межамі праграмы), за кошт якіх любы навучэнец можа пераўзысці намінальны максімум. У выніку рэйтынг навучэнца па дысцыпліне можа быць нават большым за 100. Бо 100 – гэта той максімум, які можна набраць, выконваючы ўсё сваечасова і бездакорна ў межах праграмы (віртуальны вучань Вася Пупкін).

Перавага дадзенай сістэмы ацэнкі ведаў заключаецца ў стымуляванні да атрымання высокіх адзнак. Недахопам ёсць працаёмістасць працэсу падліку рэйтынга кожнага навучэнца. Для гэтых мэтаў плануецца выкарыстоўваць аўтаматызаваную праграму Microsoft Exel.
Традыцыйныя сістэмы кантролю і ацэнкі ведаў і ўменняў навучэнцаў маюць адну істотную хібу. Гэтая хіба складаецца ў тым, што ўсе “ніткі” кантролю і “рычагі” кіравання знаходзяцца ў руках настаўнікаў. Гэта пазбаўляе навучэнца ініцыятывы, самастойнасці і спаборнасці ў навучанні. Прычыны гэтага ляжаць на паверхні. Як паказваюць назіранні, настаўнікі часта парушаюць элементарныя патрабаванні, якія прад’яўляюцца да кантролю ведаў і ўменняў навучэнцаў. Замест планамернасці і сістэматычнасці кантроль набывае рысы непрадказальнасці і раптоўнасці. Вось і сядзіць бедны вучань на ўроке і варагуе: ці спытаюць яго сёння, ці не? Аб’ектыўнасць кантролю на практыцы зачаста ператвараецца ў суб’ектыўную перадузятасць. Адсюль “вучні-любімчыкі”, усярэдненыя “выдатнікі” і сумневы ў існаванні справядлівасці, што зараджаюцца ўжо ад пачатку школьнай пары. Адно з найгалоўнейшых патрабаванняў да кантролю ​​– аб’ектыўнасць – проста ігнаруецца. Гаворка ідзе не аб патрабаваннях да якасці, аб’ёму ведаў і ўзроўні сфармаванасці ўменняў (яны мусяць быць аднолькавымі ва ўсіх навучэнцаў), але аб уліку індывідуальных якасцяў (запаволенасці, сарамлівасці ці, наадварот, самаўпэўненасці і г.д.) Гэтага можна дасягнуць, калі прадставіць навучэнцам права індывідуальны тэмп прасоўвання па праграме і самастойны выбар варыянта вывучэння курса. Спрабуючы пазбавіцца гэтых недахопаў, можна прыйсці да высновы, што аб неабходнасці рэйтынгавай сістэмы кантролю і ацэнкі вучэбных дасягненняў у навучанні. Асноўная яе асаблівасць складаецца ў перадачы “нітак” кантролю ад выкладчыка да вучня. У рэйтынгавай сістэме навучэнец сам размяркоўвае свае балы. У гэтай сістэме не існуе “выдатнікаў”, “ударнікаў” і г.д., а ёсць першы, другі, дзесяты, соты навучэнец па ўзроўні дасягнутых вучэбных вынікаў.
